
Istripuak haurren artean heriotz gehien eragiten duten arrazoia 
dira. Lehengo hiru arrazoien artean dago 14 urtetik beherakoen artean. Istripu gehienak 
saihesteko modukoak dira. Zerbait egin zitekeen horiek ez gertatzeko.  
Emergentzia kasuetan, deitu 112 zenbakira.

Adin bakoitzean prebenitzeko era desberdina da
Haur txikien kasuan, etxeak leku segurua eta helduek zaindutakoa izan behar du. 
Etxean inoiz ez utzi bakarrik haur txiki bat. Haur handiagoei bere burua babesten 
irakatsi behar zaie.

Etxean: babestu leihoak burdin sareekin edo segurtasun-itxigailuekin eta, horien aurrean, 
ez jarri altzari edo aulki baxurik. Jarri barandak eskaileretan. Babestu entxufeak, berogailuak 
eta su-ontziak. Erabili barruko suak sukaldean. Ez kozinatu haurra besoetan duzula. Kontuz 
ibili bainuko uraren tenperaturarekin, eta ez utzi bakarrik haurrak bainuontzian. Babestu 
mahai eta alatzarien izkinak. Jarri topeak ateetan…

Inguruan dituzten gauzekin ere kolpatu daitezke. Aldatzeko mahaitik, haur-aulki 
altuetatik edo paseoko aulkitxotik eror daitezke. Jostailuetako zati txikiak edo globoak ezta-
rrian gelditu ahal zaizkie. Botoi-pilak irents ditzakete. Aztertu haurrek jolasteko erabiltzen 
dituzten jostailuak, bilgarriak eta gainontzeko gauzak. Begiratu “Haurrentzako artikuluen 
segurtasun-gida: arriskutsuak izan daitezkeen artikuluak”:
www.msssi.gob.es/va///profesionales/saludPublica/prevPromocion/Lesiones/GuiaSegProductosPeligrosos.htm

Produktu toxikoak eta medikamentak: lez itzazu haurren eskura utzi. Ez esan 
medikamentuak goxokiak direla. Erabili beti jarabearen neurgailua goilaren ordez. Ez gorde 
garbikaririk edo produktu toxikorik ur edo freskagarrien ontzietan; haurrek edan ditzakete! 
Haurrak zer edo zer hartu badu, ez izan zalantzarik, deitu informazio toxikologikoko 
telefonora: 91-5620420.

Haurra sarritan joaten den beste etxe edo lekuetan:
aiton-amonen etxean, beste familiartekoenetan, haurtzaindegian, eskolan. Ziurtatu horietan 
guztietan ingurua segurua dela.

Autoan: erabili, beti eta zuzen, haurraren pisuari eta garaierari egokitutako aulkitxoa 
edo eusteko sistema homologatua. Ondo ipinita egon behar du. Gerrikoa eta haurraren 
gorputzaren artean ez da tarterik egon behar, horregatik, hobe da haurrak arropa lodirik ez 
eramatea. Eskola-garraioa erabiltzen badu, eusteko sistema eraman beharko luke. Ereduga-
rria izateko, erabili ezazu beti gerrikoa.

Aisialdiko lekuetan: parkeetan, kiroldegietan, plazetan, kulunketan, joko-lekuetan 
eta ateetan, gauza guztiek egon behar dute ondo finkatuta eta segurtasun-arauak bete behar 
dituzte. Haur txikientzako lekuetan, zoruak material bigunekoa izan behar du.

Bizikletan edo oinez: bizikletan ibiltzeko, jarriozu kaskoa, eta eredu ona izan zuk ere 
erabiliz. Zuhur jokatu eta pazientzia izan, eta erakuts iezaiozu kalea nola gurutzatu bizikle-
tan edo oinez.

Igerilekuetan, hondartzetan eta beste bainu-leku batzuetan: ez galdu be-
gien bistatik haur txikiak. Igerileku pribatuak alde guztietatik hesitu behar dira eta, zaintzeko 
pertsona heldurik ez dagoenean, ateak itxita egon behar du.

Istripuak prebenitzeko dekalogoa

